LAGUNTZA TEKNIKORAKO KONTRATUA, EUSKARAREN BALIOAREN GAINEAN SENTSIBILIZATZEKO PUBLIZITATE KANPAINA 2016AN DISEINATZEKO
ADMINISTRAZIO KLAUSULA PARTIKULARREN ORRIA.
KONTRATUAREN EZAUGARRIEI BURUZKO INFORMAZIO TAULA.
	A. KONTRATUAREN XEDEA

	Laguntza kontratu honen xedea da euskararen balioaren gainean sentsibilizatzeko eta Nafarroako hizkuntza ofizial horrek populazioan duen gizarte ospea handitzeko publizitate kanpaina diseinatzea. CPV kodea hauxe da:
· 79341400-0 “Publizitate kanpainako zerbitzuak”.


	B.- KONTRATUAREN LIZITAZIO PREZIOA ETA ZENBATETSITAKO BALIOA, BEZik gabe

	12.396,69 euro.


	E. PREZIOEN BERRIKUSPENA

	Ez dagokio.


	D.- EGIKARITZE EPEA

	Kontratua egikaritzeko epea 2016ko azaroaren 1ean hasiko da eta 2016ko azaroaren 25ean bukatuko. 


	E. PROZEDURA

	Europar Batasuneko atalasetik beherako prozedura irekia. 6/2006 Foru Legea, ekainaren 9koa, Kontratu Publikoei buruzkoa. 65. artikulua.


	F.- TRAMITAZIOA 

	Arrunta


	G.- BERMEAK

	Behin-behinekoa eta behin betikoa: .......................... ez dago halakorik.


	H.- KAUDIMEN EKONOMIKO, TEKNIKO ETA PROFESIONALA

	Baldintzetako 8. eta 9. klausulak.


	I.- ESKAINTZAK NON AURKEZTU.

	Nafarroako Gobernuaren Erregistro Orokorrean (Karlos III.a etorbidea, 2, 31002 Iruña).


	J.- KONTRATUA ESKURATU NAHI DUTEN ENPRESEK AURKEZTU BEHARREKO DOKUMENTAZIOA

	Baldintza orri honen 11. klausulan ezarritakoa.


	K.- BALORAZIO IRIZPIDEA

	Proposamen teknikoa eta proposamen ekonomikoa. 

ADMINISTRAZIO KLAUSULA PARTIKULARREN ORRIA
1.- KONTRATUAREN XEDEA ETA ARAUBIDE JURIDIKOA
Lizitatzen den laguntza kontratu honen xedea publizitate kanpaina bat diseinatzea da, euskararen balioaren gainean sentsibilizatzeko eta Nafarroako hizkuntza ofizial horrek populazioan duen gizarte ospea handitzeko. 
Kontratuaren xede diren lanak honako hauek dira:
· Publizitate kanpainaren planteamendu eta diseinu orokorra egitea eta kanpainaren publizitate-elementu guztietarako irudi eta lema orokorra sortzea. 
· Behar diren publizitate-materialak (prentsa, irrati, banner online eta bideorako iragarkiak) Nafarroako bi hizkuntza ofizialetan prestatu eta ekoiztea, eta hautatutako elementu horiek publizitate-euskarri horietara egokitzea.
Ikusi dira kontratuaren xedea, haren prestazioak eta es 79341400-0 “Publizitate kanpainako zerbitzuak” CPV kodea (Kontratu Publikoetarako Hiztegi Batua). Kontratu Publikoei buruzko ekainaren 9ko 6/2006 Foru Legeko IIA eranskinaren eta Kontratu Publikoetarako Hiztegi Batua onesten duen Europako Parlamentuaren eta Kontseiluaren 2195/2002 Erregelamendua aldatu zuen 213/2008 Erregelamenduaren arabera.
Baldintza agiri honetan, haren eranskinetan eta Kontratu Publikoei buruzko ekainaren 9ko 6/2006 Foru Legean ezarritakoa bete beharko dute kontratugileek. 
2.- KONTRATAZIO ORGANOA ETA UNITATE KUDEATZAILEA.
Kontratazio organoa Nafarroako Gobernuko Komunikazioko eta Erakundeekiko Harremanetako Zuzendaritza Nagusia da eta unitate kudeatzailea Komunikazio Zerbitzua da.
3.- KONTRATUAREN FINANTZAKETA
Kontratua 2016ko Nafarroako Gastuen Aurrekontu Orokorreko B10001/B1100/2262/921500 izeneko "Publizitatea" partidaren kargura finantzatuko da.
4.- LIZITAZIOAREN ZENBATEKOA
Kontratu honen lizitazioaren zenbatekoa HAMABI MILA ETA HIRUREHUN ETA LAUROGEITA HAMASEI EURO ETA HIRUROGEITA BEDERATZI ZENTIMO dira, BEZik gabe.
5.- KONTRATUA EGIKARITZEKO EPEA. 
Kontratua egikaritzeko epea 2016ko azaroaren 1ean hasiko da eta azaroaren 25ean bukatuko. 
6.- ESLEIPEN PROZEDURA
a) Tramitazioa: arrunta.
b) Esleipen prozedura: Europar Batasuneko atalasetik beherako prozedura irekia. 
c) Esleipen irizpidea: eskaintzarik hoberena.
7.- KONTRATATZEKO AHALMENA
Lizitazio honetan parte hartzeko ahalmena dute pertsona natural edo juridikoek. Pertsona horiek publikoak nahiz pribatuak eta espainiarrak nahiz atzerritarrak izanen dira, jarduteko ahalmen osoa izanen dute, kaudimen ekonomiko eta finantzarioa eta tekniko edo profesionala frogatu beharko dute eta, orobat, kontratatzeko debekurako kasu batean ez dute egon beharko (debeku horiek Kontratu Publikoei buruzko ekainaren 9ko 6/2006 Foru Legeko 18. artikuluan daude zerrendatuta). Aipatutako beharkizunak eskaintzak aurkezteko epea bukatzen denean bete beharko dira.
Lizitatzaileek eskaintza bateratua aurkez dezakete kontratazio prozedura honetan. Parte-hartze horretarako agiri pribatu bat egin behar da. Bertan lizitatzaileek batera aurkeztu nahi dutela adierazi behar dute, bakoitzaren partaidetza portzentajea zehaztu, eta ordezkari edo ahaldun bakarra izendatu, kontratuak sortzen dituen eskubideak erabili eta betebeharrak betetzeko ahalmenak izanen dituena hura amaitu arte; horrek ez du eragotziko kopuru handiak kobratu edo ordaintzeko ahalmen mankomunatuak izatea.
Lizitazioan batera parte hartzen duten lizitatzaileak kontratuak sortutako betebeharren erantzule solidario izanen dira.
Nolanahi ere, pertsona natural edo juridikoak izanen dira. Azken hauek baldin eta haien helburuak edo jarduerak kontratuaren xedearekin harreman zuzena badu, haien Estatutuetan edo eratze-erregeletan ezarritakoari jarraikiz edo behar bezala egiaztatuz eta, orobat, kontratua behar bezala betetzeko nahikoa elementu pertsonal eta material dituen antolakunde bat badute. 
Lizitatzaile bakoitzak eskaintza bakarra aurkezten ahal du. Ezin da soluziorik, aldagairik edo alternatibarik aurkeztu. Halaber ezin izanen du inolako eskaintzarik izenpetu beste lizitatzaile batzuekin elkarturik, baldin eta jadanik eskaintza bakarka egin badu, ez eta horrelako elkarte batean baino gehiagotan sartu ere.
Aurreko paragrafoan ezarritakoa ez bada betetzen hala nola lotetsitako enpresek eskaintzak batera aurkezten badituzte, izenpetutako eskaintza guztiak baztertuko dira.
8.- KAUDIMEN EKONOMIKO ETA FINANTZARIOA.
Lizitatzaileak kontratua egikaritzeko kaudimen ekonomiko eta finantzarioa duela frogatu beharko du, hau da, enpresak ekonomi eta finantza egoera egokia duela eta inolako gorabehera ekonomiko edo finantzariok ez diola eragotziko kontratua behar bezala betetzea.
Kontratu honetan egiaztapen hori eginen da enpresaren edo batera aurkezten diren enpresen 15.000 eurotik gorako negozio bolumenari buruzko aitorpena aurkeztuz, BEZa barne dela, azken hiru ekitaldiak (2013, 2014 eta 2015) bere osotasunean hartuz edo finantza entitateek egindako aitorpen bidez, zeinetan esanen den lizitatzaileak kontratua egikaritzeko kaudimena duela. 
Kaudimen ekonomiko eta finantzarioaren egiaztagiriak "Dokumentazioa" izeneko 1 zenbakidun gutun-azalean sartuta aurkeztu behar dira. 
9.- KAUDIMEN TEKNIKOA.
Lizitatzaileak kaudimen teknikoa egiaztatu beharko du, hau da, kontratua behar bezala betetzeko gaitasun tekniko eta profesionala duela.
Kaudimena egiaztatuko da azken hiru urteetan (2013an, 2014an eta 2015ean) emandako laguntza nagusien zerrenda aurkeztuz eta hartan adieraziko dira zenbatekoa, data eta hartzaile publikoa edo pribatua. Kaudimen teknikoa dagoela frogatzeko, egiaztatu beharko da azken hiru urteetan (2013an, 2014an eta 2015ean) urtean 5.000 eurotik gorako zenbatekoa (BEZa barne) duen kontratu bat gutxienez egin dela eta kontratu horren xedea kontratu honetako laguntzen antzekoak ematea izan dela (publizitate kanpaina instituzional edo komertzialerako kanpainaren kontratua). Egiaztapena gauzatuko da prestazioa jaso zuen enpresak luzatutako ziurtagiria ekarriz (ziurtagiri horretan adieraziko dira kontratuaren izena, urteko zenbatekoa eta zenbateko osoa, kontratuaren hasiera- eta bukaera-egunak eta, orobat, kontratua modu egokian gauzatu dela). Ez dira onartuko lizitatzaileak egindako egiaztapena, ez eta aurreko alderdiak biltzen ez dituzten egiaztapenen bidezko akreditaziorik ere. 
10.- LIZITAZIORAKO BERMEA
Ez da eskatuko.
11.- PROPOSAMENEN AURKEZPENA
11.1. Tokia eta epea.
Hautapen prozedura honetan parte hartu nahi duten enpresek eskaintzak Nafarroako Gobernuko Erregistro Orokorrean (Karlos III.aren etorbidea, 2, 31002, Iruña) aurkeztuko dituzte, bai eta ekainaren 24ko 137/2002 Foru Dekretuan (95. Nafarroako Aldizkari Ofiziala, abuztuaren 7koa) aipatzen diren Nafarroako Gobernuko Erregistro Orokorreko gainerako bulegoetan edo Herri Administrazioen Araubide Juridikoari eta Administrazio Prozedura Erkideari buruzko azaroaren 26ko 30/1992 Legearen 38.4 artikuluan aipatzen diren erregistro eta bulegoetan ere, barnean sartuta Nafarroako Gobernuaren atariko Erregistro Orokor Elektronikoa (www.navarra.es web atarian dago).
Aurkezpen epea Nafarroako Kontratazioaren Atarian argitaratuko den kontratazio iragarkian finkatuko da, Kontratu Publikoei buruzko ekainaren 9ko 6/2006 Foru Legeko 65. artikuluan ezarritakoaren arabera.
Proposamenak postaz aurkezten badira, goian aipatu bulegoetara zuzenduko dira. Kasu horretan interesdunak posta-bulegoan ezarritako bidalketa-data frogatu beharko du, dagokion ordezkagiriaren bitartez, bidalketa posta bulegoan zer egunetan egin den ezarriz, eta Kontratazio Organoari egun berean, posta elektroniko bitartez (publicidad@navarra.es) adierazi. Beharkizun horiek bete ezean, ez da onartuko lizitazio iragarkian ezarritako epetik kanpo jasotzen den proposamenik. Dena dela, proposamenak aurkezteko epea akitu eta 10 egun natural iragandakoan, ez da onartuko postaz igorritako proposamen bakar bat ere.  
Proposamenak aurkezteak erran nahi du lizitatzaileak agiri honetako klausulak onartzen dituela baldintzarik gabe, bai eta erantzukizuneko aitorpena ere adieraziz aurkeztutako datu guztiak zehatzak direla eta lanen kontrataziorako eskatzen diren baldintza guzti-guztiak betetzen dituela.
11.2. Forma.
Lizitatzaileen proposamenak gutun-azal bakarrean aurkeztuko dira (eta haren barnean beste hiru):
“1 zenbakidun gutun-azala - Lizitatzailearen ahalmenaren eta kaudimenaren egiaztagiriak”:
a) Lizitatzailearen erantzukizuneko aitorpena, eskaintzak aurkezteko epea bukatzen den egunean kontratatzeko beharrezkoak diren baldintzak betetzen dituela adierazten duena (1. eranskina).
b) Kaudimen ekonomiko eta finantzarioaren egiaztagiriak.
Kaudimen ekonomiko eta finantzarioa ondoko agiriekin egiaztatuko da:
· Lizitatzailearen edo lizitatzaileen aitorpena azkeneko hiru ekitaldietan egindako negozio guztien zenbatekoari buruzkoa, baldintza orri hauen 8. puntuan adierazitakoarekin bat. 
· Finantza entitateek egindako aitorpena, lizitatzaileak kontratua gauzatzeko kaudimena duela adierazten duena.
c) Kaudimen tekniko edo profesionalaren egiaztagiriak.
· Kaudimen teknikoa 9. puntuan adierazitakoarekin egiaztatuko da.
d) Batera parte hartzen duten lizitatzaileek sinatutako proposamenak aurkeztuz gero, dokumentu pribatu bat erantsiko da. Bertan, batera lehiatzeko borondatea eta bakoitzari dagokion partaidetzaren ehunekoa adieraziko dira eta ordezkari edo ahalordedun bakar bat izendatuko da, haien ordezkari izan dadin. Lehiatzen diren enpresek eta aipatu ahalordedunak sinatu beharko dute idazkia.
e) Agiria, zeinetan adieraziko den posta elektronikoko helbide bat, kasua bada, kontratazio publikoaren arloan erreklamazioa aurkezteko.
f) Atzerriko enpresek edozein mailatako epaitegi eta auzitegi espainiarren jurisdikzioaren mendean jarriko direla dioen aitorpena aurkeztuko dute, kontratutik, zuzenean edo zeharka, sor daitezkeen gorabehera guztietarako, eta hala gertatzen denean, lizitatzaileari dagokiokeen atzerriko jurisdikzio-foruari uko eginen diola.
“2 zenbakidun gutun-azala - Proposamen teknikoa”:
Proposamen teknikoan beharrezkoa den informazio guztia sartu beharko da kontratuaren unitate kudeatzaileak baldintza orri hauetako 14. klausulan bildutako elementuak balora ditzan, eta, orobat, kontratazio honetako baldintza teknikoetan xedatutakoaren arabera entregatu beharko dira.
 “3 zenbakidun gutun-azala - Proposamen ekonomikoa”:
Eskaintza ekonomikoa eurotan adieraziko da. Uste izanen da hartan ez dagoela Balio Erantsiaren gaineko Zerga (BEZa) sartuta. Ondorio guztietarako, uste izanen da lizitatzaileen proposamen ekonomikoaren barnean sartuta daudela esleipendunak kontratatutako prestazioa betetzeko egin behar dituen balorazio faktore eta gastu guztiak eta edozein motatako gainerako tributuak, indarreko xedapenen arabera ezar dakiokeen Balio Erantsiaren gaineko Zerga izan ezik.
Lizitatzaileak edo hura ordezkatzen duenak sinatu beharko du proposamena. 
12.- DOKUMENTAZIOA
Lizitatzaileek aurkeztu beharreko agiri guztiak jatorrizkoak edo administrazio edo notario bidez kautotutako kopiak izanen dira.
13.- ALDAEREN ONARGARRITASUNA
Ezin da soluziorik, aldagairik edo alternatibarik aurkeztu.
14.- ESKAINTZEN BALORAZIOA 
A. Balorazio teknikoa (60 puntu)
· Publizitate kanpainaren planteamendu orokorra. Baloratuko dira kanpainaren ideia nagusiaren originaltasuna eta eragina, diseinuaren erakarmena eta zuzentasuna eta diseinatutako eslogan eta testu orokorren indarra, egokitasuna eta laburpenerako gaitasuna, eskatutako edukiak ahalik eta baliabide gutxienekin adieraztea eta, orobat, lortu nahi diren helburuei egokitzea. 20 puntu gehienez.
· Sormen ideia navarra.es atarirako banner, prentsa eta irratirako publizitate-euskarrietan gauzatzea. Baloratuko dira kanpainaren ideia nagusia euskarri bakoitzean agertzea eta proposatutako euskarrietan publizitate mezuen jarraipena eta koordinazioa egitea. 10 puntu gehienez.
· Publizitate eta sentsibilizazio mezuak elebitasunera egokitzea. Baloratuko dira hizkuntza bakoitzerako hautatutako goiburuen kalitatea eta eragina eta hizkuntza bakoitzerako goiburuen eta euskarrien arteko lotura, ele biko materialetan mezuak elkarrekin egotea eta, orobat, diseinu aldetik erakargarriak izatea eta haiekin asmatzea. 10 puntu gehienez.
· Kanpainako sentsibilizazio bideoaren gidoiaren eragina eta edukia. 10 puntu gehienez.
· Sentsibilizazio bideoa egiterakoan goi bereizmeneko ekipoak erabiltzea (Full HDko irudiaren kalitatea gutxienez 1920x1080 pixelekoa izanen da): proposamen teknikoan beren definizio handiko bideoa aurkezten dutela akreditatzen duten lizitatzaileek, kalitate eta emaitza horretako azken produkzioa ahalbidetzen duen grabazio eta produkzioondoko ekipamenduaren xehetasunak ematen dituztela, 10 puntu jasoko dituzte.
Zero puntuko balorazioa izanen dute balorazioa egiteko behar beste agiri edo material aurkeztu ez duten lizitatzaileek. 
Bazterturik geldituko dira:
- Lizitazio honetako klausula teknikoen agiriko bosgarren klausulan xedatutakoaren arabera aurkezten ez diren proposamenak.
- Balorazio ekonomiko osoan 35 puntu gutxienez eskuratu ez dituzten proposamenak.
B. Proposamen ekonomikoaren balorazioa (40 puntu). 
Eskaintzarik ekonomikoenari 40 puntu esleituko zaizkio eta gainerako eskaintzak modu alderantziz proportzionalean murriztuko dira, formula honen arabera:
 
Eskaintzaren puntuazioa =     eskaintza ekonomikoenaren zenbatekoa X 40
                                                        eskaintzaren zenbatekoa
Eskaintza ekonomikoaren puntuazio bi dezimalekin emanen da.
Bi lizitatzailek edo gehiagok puntuazio bera lortzen dutenean, berdinketa hausteko ondoko irizpideak hartuko dira kontuan, hurrenkera honetan: %33ko edo gehiagoko desgaitasuna duten langileen ehunekorik handiena duen enpresa, betiere enpresako langileen %3k, gutxienez, desgaitasunen bat baldin badu; halakorik ezean, edo berdinketak baldin badirau, behin-behineko langileen ehunekorik txikiena duen enpresa, betiere langileen %10 baino gehiago ez badira; eta halakorik ezean, edo berdinketak baldin badirau, genero arloko praktika onak egiten dituela frogatzen duen enpresa. Aurreko irizpide horiek aplikatu ondoren berdinketak irauten badu, zozketaren bidez hautsiko da.
Kontratuko prestazioekin alderatuta baxuegia dirudien eskaintzaren bat aurkezten bada, itxura batean behar bezala bete ezin dena, administrazioak, jakinaren gainean jarriko ditu ukitutako lizitatzaile guztiak, bost eguneko epean behar diren alegazioak aurkez ditzaten. Lizitatzaileen alegazioak ikusi eta aholku tekniko egokia jaso ondoren, ebazpen arrazoitua emanen da eskaintzaren onarpenari buruz. Aparteko kasuetan txostena eskatu ahal izanen zaio Kontratazio Publikorako Batzordeari.
15.- PROZEDURAREN ETA ESLEIPENAREN GARAPENA
15.1. Lehenik, unitate kudeatzaileak, barneko ekitaldian, "Dokumentazio orokorra" izeneko 1 zenbakidun gutun-azala ireki eta aztertuko du, dokumentazioa egoki aurkeztu dela eta interesdunek kontratuari aurre egiteko behar diren kaudimen ekonomikoa eta teknikoa dituztela frogatzeko.
1 zenbakidun gutun-azalean aurkeztutako dokumentazioa aski ez bada edo zalantzarako biderik ematen badu, lizitatzaileari eskatuko zaio osatzeko edo zuzentzeko, eta epea emanen zaio horretarako, bost egun natural. 
Ez dira onartuko behar bezalako kaudimen ekonomiko eta teknikorik ez duten lizitatzaileek aurkezten dituzten proposamenak eta epez kanpo aurkezten direnak, ezta behar den epean eta moduan zuzendu ez direnak ere.
15.2. Bigarrenik, Komunikazio Zerbitzuko zuzendariak edo hark bere ordez izendatutakoak onartu diren lizitatzaileen 2 zenbakidun proposamen teknikoak irekiko ditu eta unitate kudeatzaileko kideen artean kopiak banatuko, eskaintza horiek zein lizitatzaileenak diren ezagutzera eman gabe. Unitate kudeatzaileak onartutako enpresen proposamen teknikoak aztertu eta puntuatuko ditu, baldintzetan ezarritako esleipen irizpideen arabera eta Komunikazio Zerbitzuko zuzendariak edo hark bere ordez aritzeko izendatutakoak ezin izanen du balorazio saio horretan parte hartu.
15.3. Aldez aurretik 72 ordu lehenago deitutako ekitaldi publikoan, 14.A klausulan gutxienekotzat hartutako puntuazio teknikoa eskuratu duten lizitatzaileen proposamen ekonomikoen 3 zenbakidun gutun-azalak irekiko dira.
15.4. Azaldutakoa egin ondoren, kontratuaren unitate kudeatzaileak esleipen proposamena kontratazio organoari igorriko dio eta azken honek kontratua hilabeteko epean esleituko du, eskainitako prezioa jendaurrean irekitzeko egintzaren egunetik hasita.
Esleipenaren ebazpena lizitatzaile guztiei jakinaraziko zaie eta hartan zehaztuko dira aukeratutako proposamenaren ezaugarriak edo abantailak eta, proposamenen bat baztertu bada, zergatik baztertu den.
Esleipenaren eragina etenik geldituko da hamar eguneko epean, esleipenaren jakinarazpena igortzen den egunetik kontatzen hasita.
16. ESLEIPENDUNAK AURKEZTU BEHARREKO DOKUMENTAZIOA
Esleipenaren ebazpena jakinarazi ondoren, esleipendunak ondoko dokumentazioa 7 egun naturaleko epean aurkeztu beharko du: ( * )
a) Nortasun juridikoaren egiaztagiriak: lizitatzailea pertsona juridikoa bada, aurkeztu beharko da Merkataritza Erregistroan behar bezala inskribaturiko eratze edo, bere kasuan, eraldatze eskritura, betekizun hori eskagarria bada aplikagarri zaion merkataritza legediaren arabera. Ez bada hala, aurkeztu beharko da eratze edo eraldatze eskritura edo dokumentua, edota estatutuak edo sorrera egintzaren agiria; bertan agertuko dira jarduera erregulatzen duten arauak eta, kasua bada, dagokion erregistro ofizialean inskribaturik izan beharko da.
Lizitatzailea pertsona fisikoa bada, nortasun-agiri nazionala aurkeztu beharko du.
b) Lizitatzailearen izenean proposamen ekonomikoa sinatzen duen pertsonaren ahalordea eta, hala behar bada, kontratua sinatuko duenarena (proposamen ekonomikoa sinatuko duena ez bada) eta, orobat, haren NANa. Lizitatzailea pertsona juridikoa bada, ahalordeak Merkataritza Erregistroan behar bezala inskribatuta egon beharko du, betekizun hori eskagarria bada aplikagarri zaion merkataritza legediaren arabera.
c) Nafarroako Foru Komunitateko Lizitatzaileen Borondatezko Erregistroan (apirilaren 19ko 174/2004 Foru Dekretuaren bidez sortua) inskribatuta dauden merkataritzako sozietate, kooperatiba eta laneko sozietateen kasuan, lizitatzaileak ez du bere nortasunari edo ordezkaritzari buruzko agiririk aurkeztu beharko, baldin eta aurkezten baditu erregistro horretan inskribatuta egotearen ziurtagiriaren kopia, modu elektronikoan Internet bidez eskuratua, eta horren indarraldiaren gaineko erantzukizuneko aitorpena.
d) Udalaren ziurtagiria, zeinetan adieraziko den lizitatzaileak Jarduera Ekonomikoen gaineko Zerga ordaintzen duela eta haren ordainketa egunean duela (ziurtagiri hori proposamenak aurkezteko epea bukatu aurreko sei hilabeteetako epean luzatutakoa izanen da). Ziurtagiri horren ordez zerga horri dagokion alta eta azkeneko ordainagiria aurkez daitezke. Lizitatzailea zerga horri ordaintzetik salbuetsita badago, horri buruzko erantzukizuneko aitorpen bat bakarrik aurkeztuko da.
e) Lizitatzaileak egoitza fiskala Nafarroan badu, Nafarroako Gobernuko Ogasuneko eta Finantza Politikako Departamentuaren ziurtagiria, Foru Ogasunarekiko zerga betebeharrak eguneratuak dituela egiaztatzen duena edo, hala behar bada, harekin ez dagoela zerga betebeharrik (eskura daiteke PIN zenbakiarekin helbide honetan http://www.navarra.es/home_es/Servicios/ficha/1849/Certificados-telematicos-expedidos-por-la-Hacienda-Tributaria-de-Navarra) (ziurtagiria proposamenak aurkezteko epea amaitu baino gehienez ere hiru hilabete lehenago egina).
f) Lizitatzailearen egoitza fiskala Nafarroatik kanpokoa bada, Zerga Administrazioko Estatu Agentziaren ziurtagiria, zerga betebeharrak eguneratuak dituela egiaztatzen duena (proposamenak aurkezteko epea amaitu baino gehienez ere sei hilabete lehenago egina). Egoitza fiskala EAEn badu, aipatutako ziurtagiri horren ordez Arabako, Bizkaiko edo Gipuzkoako foru ogasunek emandakoa aurkeztuko da.
g) Gizarte Segurantzaren Lurralde Diruzaintzaren ziurtagiria, ordaintzera behartutako kuoten ordainketan eguneratua dagoela egiaztatzen duena (proposamenak aurkezteko epea amaitu baino gehienez ere sei hilabete lehenago egina).
( * ) Oharrak:
* Nahi izanez gero, agiri horiek proposamenak aurkezteko unean ekar daitezke, "Dokumentazio orokorra" izeneko 1 zenbakidun gutun-azalean.
* Agiri guztiek jatorrizkoak edo notario edo administrazio bidez kautotutako kopiak beharko dute izan.
* Batera parte hartzen duten lizitatzaileen kasuan, aipatutako agiri guztiak aurkeztu beharko ditu haietako bakoitzak.
* Atzerriko lizitatzaileek, a), c) eta d) ataletako agirien ordez, jatorriko herrialdeko agintaritza eskudunak emandako ziurtagiria aurkeztu beharko dute. Horren bidez frogatuko da zerga-betebeharrak eta aurreikuspen sozialeko sistematik ondorioztatzen direnak eguneratuta dituztela.
17. KONTRATUAREN FORMALIZAZIOA
Etete-epea bukatu ondoko 15 egun naturaleko epearen barnean, Administrazioak eta kontratistak kontratua formalizatuko dute.
Kontratistak, kontratuaz gainera, baldintza agiri hauek ere sinatu beharko ditu.
Kontratistari egozten ahal zaizkion arrazoiengatik kontratua ezin bada formalizatu, Administrazioak kontratua suntsiaraz dezake, aldez aurretik interesdunari entzun ondoren, Administrazioak esleipendunari kalte-galeren ondorioz erreklamatzen ahal dion kalte-ordaina gorabehera.
18. KONTRATISTAREN BEHARKIZUNAK
Kontratistak lanak eginen ditu Komunikazioko eta Erakundeekiko Harremanetako Zuzendaritza Nagusiak emandako ildoen arabera.
Kontratistak Administrazioaren eskura jarriko ditu, inolako kostu gehigarririk gabe, Administrazioak zerbitzuaren xedea behar bezala garatu eta betetzeko beharrezkotzat jotzen dituen zerbitzu profesionalak eta, orobat, azalpenak emateko edo koordinaziorako antolatutako bileretara bertaratu beharko du. 
Enpresa esleipenduna beharturik dago lan, gizarte segurantza eta laneko segurtasun eta osasuneko arloan indarra duten xedapenak betetzera. Enpresa esleipendunak beharkizun hauek betetzen ez baditu edo berak izendaturiko langile teknikoek hausten badituzte segurtasunari dagokionez indarrean diren xedapen arauak, Administrazio kontratugileak ez du bere gain hartuko inolako erantzukizunik.
Halaber, beharturik dago kontratua gauzatzera, administrazio klausulen baldintza agiri honi erantsitako agindu teknikoen baldintza agiriari lotuz.
19. EGIKARITZEA 
19.1. Kontratistak gauzatu nahi dituen ereduak organo kontratistari aurkeztuko dizkio. Informazio panelak fabrikatzeari ekingo zaio, behin kontratazio organoak oniritzia eman ondoren. 
19.2. Kontratua kontratistaren arrisku eta menturara gauzatuko da eta hura betetzen ari den bitartean gerta daitezkeen galera, matxura edo kalteak kontratistaren kontura izanen dira, interesdunak horietarako asegurua egitea gorabehera. 
19.3. Kontratua kudeatzen duen unitateak kontratua nola egikaritzen den gainbegiratu, ikuskatu eta kontrolatuko du, eta hitzartutakoa zehatz-mehatz bete dadin behar diren jarraibideak ematen ahalko ditu.
19.4. Kontsultatzaile taldearen ordezkaria. Enpresa esleipendunak taldearen arduradun nagusi eta solaskide bat izendatuko du Komunikazioko eta Erakundeekiko Harremanetako Zuzendaritza Nagusiaren aurrean.
Kontratistak edo haren mendekoek kontratua behar bezala betetzeko eragozpen edo traba izan daitezkeen egintzak edo omisioak egiten badituzte, kontratuaren unitate kudeatzaileak neurri zehatzak hartzeko eskatzen ahalko du, itundutakoa behar bezala egikaritzea lor dadin edo behar bezala egikaritzen segi dadin.
19.5. Kontratazio organoak kontratua interpretatu eta hura betetzeko orduan sor daitezkeen zalantzak ebazteko ahalmena du. Ahalmen horren erabilera dokumentatu eginen da espediente baten bitartez, aurretiaz kontratistari entzunaldia emanda. Espedientean bidezko diren txosten tekniko eta juridikoak jasoko dira, eta bidezkoa denean Nafarroako Kontseiluak irizpena emanen du.
19.6. Kontratuaren gauzatzearen ondorioz eragiten diren kalte eta galera guztiak kontratistari egotzi ahal izanen zaizkio. Herritarrekiko eta Erakundeekiko Harremanetako Departamentuak soilik erantzunen die berak emandako agindu berehalako eta zuzen baten ondoriozko kalte eta galerei.
20. ORDAINTZEKO MODUA
Lanak ordainduko dira fakturak aurkeztu, lanak bukatu eta positiboki baloratu eta kontratua bete ondoren. Faktura adostuek maiatzaren 17ko 205/2004 Foru Dekretuan ezarritakoa beteko dute. Foru dekretu horren bidez fakturazio betebeharrak arautzeko Erregelamendua onetsi zen.
21. KONTRATUA BETETZEA 
21.1. Kontratua bete dela usteko da kontratistak helburua osoki eta Herritarrekiko eta Erakundeekiko Harremanetako Departamentuak nahi bezala bete duenean, baldintza agiri honetan, agindu tekniko partikularren agirian, bere proposamen teknikoan eta kontratua formalizatzeko agirian ezarritakoaren arabera.
Kontratua bete dela egiaztatzeko, unitate kudeatzaileak harrera edo adostasun egintza formal eta positiboa eginen du, kontratuaren xedea osorik burutzen denetik hasita hamabost eguneko epean, gehienez ere.
21.2. Kontratista izanen da egindako lanen kalitate teknikoaren eta egindako prestazioen eta zerbitzuen erantzulea, bai eta kontratua egikaritzean izandako omisioak, hutsegiteak, metodo desegokiak edo zuzenak ez diren ondorioak direla-eta administrazioari edo hirugarrenei eragindako ondorioena ere.
21.3 Prestatzen diren dokumentu guztiak eta kontrata hau gauzatzeko egindako lanak soilik Nafarroako Foru Komunitatearen Administrazioaren jabetzapekoak izanen dira eta kontratistak ezin izanen ditu erabili, ustiatu eta hedatu dokumentu eta lan horiek, bi aldekoen arteko akordiorik ez bada bederen.
22. KONTRATUA ALDATZEA
Kontratua burutu ondotik, kontratazio organoak interes publikoko arrazoiengatik bakarrik sartzen ahalko du aldaketarik kontratuko prestazioetan, baldin eta ezusteko inguruabarrak gertatzen badira, Kontratu Publikoei buruzko 6/2006 Foru Legearen 105.etik 109.era bitarteko artikuluetan ezarritako mugekin.
23. KONTRATUA ETETEA
Kontratua eten eginen da kontratazio organoak interes publikoko arrazoiengatik hala erabakitzen badu, Kontratu Publikoei buruzko 6/2006 Foru Legeko 109. artikuluan ezarritako moduan.
Kontratua eteten bada, kontratistari ordaindu eginen zaizkio jasan dituen kalte eta galerak.
24. LAGAPENA ETA AZPIKONTRATAZIOA
Kontratuaren lagapena eta azpikontratazioa bakarrik onartuko dira Kontratu Publikoei buruzko 6/2006 Foru Legearen 110. eta 111. artikuluetan ezarritako kasuetan, haietan beretan xedatutako betekizunekin.
25. EZ-BETETZEEN ETA ZIGORREN ARAUBIDEA
Kontratistaren jokabide guztiak, oro har, baldintza agiri honen beharkizunak edo kontratuaren ondoriozkoak osoki edo parte batean ez betetzea, nahitaezkoak diren jarduketak ez egitea eta kontratua betetzeko epeak ez betetzea dakartenak zigortuko ditu Nafarroako Foru Komunitateko Administrazioaren Herritarrekiko eta Erakundeekiko Harremanetako Departamentuak.
Era berean, zigortuko da kontratuaren unitate kudeatzaileak emandako jarraibideak edo aginduak ez betetzea, kontratuaren egikaritzea gainbegiratu eta ikuskatzeko ahalmenak erabiliz.
Arau-hausterik dagoenetz zehazteko, baloratu beharko dira egin gabeko prestazioaren garrantzia, utzikeriarik egon denetz, prestazioak emateari behin eta berriz utzi zaionetz, gorabeherak zerbitzu osoarekin alderatuta duen garrantzia eta abar. Balorazio horretatik ondorioztatzen bada arau-hauste bat izan dela eta hori ekitatiboa eta proportzionala izan dela, zigorrak ezartzeko prozedura irekiko da. 
Jokabidea kontratu mailako arau-haustetzat tipifikatuta egon daiteke edo ez. Hori hala izanik ere, Herritarrekiko eta Erakundeekiko Harremanetako Departamentuak ez dizkio ordainduko enpresari egin gabe utzi dituen prestazioei dagozkien zenbatekoak eta, kalte edo galerarik izanez gero, behar den kalte-ordaina eskatuko dio.
Kontratuko ez-betetzeak honela tipifikatuko dira:
1. Falta arinak: Kontratuaren garapenari dagokionez, enpresaren falta arinak izanen dira:
a) Oro har, bere betekizunak ez betetzea, dela axolagabekeriagatik, dela ardurarik ezagatik.
2. Falta astunak: Enpresari egotz dakizkiokeen falta astunak dira:
a) Emandako laguntza kontratua dela-eta, ezagutzen diren gaietan behar den diskrezioa ez izatea.
3. Falta oso astunak: Zerbitzuaren garapenari dagokionez, enpresaren falta oso astunak izanen dira:
a) Eskainitako konpromisoak ez betetzea, konpromiso horiek esleipen irizpide izan direnean.
b) Enpresa kontratistako langileek egindako lapurretak, izandako liskarrak, egindako gehiegikeriak, obedientziarik eza edo gehiegikeriak.
c) Kontratistak bere kargupeko langileak ordezkatzeari uko egitea, gaitasunik eza agerikoa denean.
d) Kontratu hau egikaritzearen ondoriozko jarduketak egiteari uko egitea, arrazoirik gabe eta unitate kudeatzaileko teknikariek idatziz agindu ondoren, betiere jarrera enpresari, haren arduradunei edo langileei zuzenean egozteko modukoa bada.
e) Kontratutik etorritako eskubideak eta beharkizunak lagatzea, Herritarrekiko eta Erakundeekiko Harremanetako kontseilariaren baimenik gabe.
f) Sekretu profesionalaren beharkizuna betetzen ez bada kontratua etetearekin zigor daiteke.
Baldintza agiri honetan tipifikatutako falta bat eginez gero zehapen hauek ezarriko dira:
Kontratuaren egikaritzearen hasieran edo etetean izan den atzerapen-egun bakoitzeko zehapena jarriko da, Nafarroako Kontratu Publikoei buruzko ekainaren 9ko 6/2006 Foru Legeko 103. artikuluan ezarritakoaren arabera. Gainera, zehapen hauek ere ezarriko dira:
a) Falta arin bat egiten bada entitate kontratistari ohartarazpena eginen zaio, aldez aurretik espedientea ireki eta esleipendunari entzun ondoren.
b) Falta astunak egiten badira kontratuaren urteko zenbatekoaren ehuneko 5a arteko diru-zehapena ezarriko da, aldez aurretik horretarako espedientea ireki eta esleipendunari entzun ondoren.
c) Falta oso astunak egiten badira kontratuaren urteko zenbatekoaren ehuneko 10a arteko diru-zehapena ezarriko da eta/do kontratua suntsiaraziko da, aldez aurretik horretarako irekitako espedientea egin eta esleipendunari entzun ondoren.
d) Kontratualdian bi falta oso astun metatzen badira, kontratua suntsiaraziko da.
Kontratua betetzen ez bada, esleipendunak egindako kaltea konpondu beharko du, horrek sor dezakeen erantzukizuna eskatzea galarazi gabe.
Zigorren zenbatekoak ordainduko dira, zigor horiek ordainketetatik edo, kasua bada, fidantzatik kenduz.
Arau haustea dela-eta, zigorrak ezartzeak ez du galaraziko Administrazioari, kasua bada, kalte-ordaina ematea.
26. KONTRATUA SUNTSIARAZTEA ETA BALIORIK GABE UZTEA
26.1. Kontratu Publikoei buruzko 6/2006 Foru Legeko 124. eta 181. artikuluetan ezarritako balizko kasuetako bat gertatzen bada, kontratazio organoak kontratua suntsiaraziko du, aldez aurretik kontratista entzun eta bidezkoak diren tramiteak egin ondoren.
26.2. Kontratu Publikoei buruzko 6/2006 Foru Legeko 126. artikuluan ezarritako balizko kasuetako bat gertatzen bada, kontratazio organoak kontratua baliogabetzat joko da, aldez aurretik bidezkoak diren tramiteak egin ondoren.
27. ARAUBIDE JURIDIKOA ETA ERREKURTSOAK
27.1. Baldintza agiri honen xede diren lanen kontratazioak izaera administratiboa du. Baldintza agirian xedatu ez zaionari Kontratu Publikoei buruzko 6/2006 Foru Legean xedatutakoa aplikatuko zaio.
27.2. Baldintza agiria eta kontratua interpretatzetik, ebaztetik eta haren ondorioetatik sortutako auzigaiak, lehenik, kontratazio organoak ebatziko ditu. Organo horren ebazpenen kontra errekurtso hauek jar daitezke:
· Gora jotzeko errekurtsoa, Herritarrekiko eta Erakundeekiko Harremanetako kontseilariari zuzendua, hilabeteko epean, errekurtsoaren xede den egintza jakinarazi edo argitaratzen denetik hasita.
· Aukeran eta bestelako edozein administrazio errekurtso ordezkatuz, lizitazioan interesa dutenek erreklamazioa Nafarroako Kontratu Publikoen Administrazio Auzitegiari aurkezten ahal diote, izapide-egintzen edo behin betiko egintzen aurka, egintza horiek lizitaziotik baztertzen badituzte edo haien xedeei kalte egiten badiete, errekurtsoaren xede den egintza jakinarazi eta biharamunetik hasi eta hamar egun naturaleko epean, lizitatzaileek lizitazio eta esleipen egintzei errekurtsoa jartzen dietenean. Lizitatzaile bat kanpoan uzteko egintza bat edo esleipena aurkaratzen denean, epea hasiko da Kontratu Publikoei buruzko 6/2006 Foru Legeko 92.5 eta 200.3 artikuluetan ezartzen den aginduzko informazioa jakinarazi eta biharamunean. Erreklamazioa Nafarroako Kontratazio Atarian argitaratuko da, telematikoki.
Aipatutako errekurtso horien ebazpenaren kontra, administrazioarekiko auzi-errekurtsoa jartzen ahalko da, ordena bereko jurisdikzioaren aurrean.
I. ERANSKINA (LIZITATZAILEAREN ERANTZUKIZUNEKO AITORPENA)
............................................ jaunak/andreak, ..................................NANa duenak, bere izenean edo .................. IFZ duen ................. (r)en izenean (ezabatu behar ez dena) 
Aitortzen du, bere erantzukizunpean, lizitatzailea(k):
1) Ez dagoela Kontratu Publikoei buruzko ekainaren 9ko 6/2006 Foru Legearen 18. artikuluan ezarritako zergatietako batean sartuta.
2) Betetzen dituela Segurtasunari eta Lan-arriskuen prebentzioari dagozkien arauak.
3) Eguneratuak dituela bere zerga betebehar guztiak.
4) Eguneratuak dituela Gizarte Segurantzaren arloko bere betebehar guztiak.
5) Kontratuaren xede diren jardueren esparruan, negozio bolumena, eskura dauden azken hiru ekitaldietan, honako hau dela:
	URTEA
	ZENBATEKOA

	2013
	......................................................euro

	2014
	......................................................euro

	2015
	......................................................euro


6) Azken hiru ekitaldietan egin diren zerbitzu nagusiak honako hauek izan direla:
	URTEA
	ZERBITZUA
	ZENBATEKOA
	DATA
	HARTZAILEA

	2013

	
	
	.... /.... /.......(e)tik
.../..../.......(e)ra
	

	2014

	
	
	.... /.... /.......(e)tik
.../..../.......(e)ra
	

	2015

	
	
	.... /.... /.......(e)tik
.../..../.......(e)ra
	


8) "Dokumentazio orokorra" izeneko 1 zenbakidun gutun-azalean ez daudela agiri hauek, jadanik Nafarroako Foru Komunitateko Administrazioaren esku baitaude:
	AGIRIA
	AGIRIA DAGOEN ESPEDIENTEAREN ZENBAKIA ETA DATA

	
	

	
	

	
	

	
	

	
	

	
	

	
	

	
	


- Bide hauek zehazten ditu, jakinarazpenetarako eta zuzenketa errekerimenduetarako:
Helbidea: .....................................................................................................................
Helbide elektronikoa: .........................................................
Telefonoa: ...........................................................
Faxa: ...................................................................
- Helbide elektroniko hau ematen du, kontratazio publikoaren arloko erreklamazioa jartzen bada jakinarazpenak bide telematikoetatik egin ahal izateko: ..................................................
…………………………………….(e)n, 20.......(e)ko .....................aren .......................(e)an.
(lizitatzailearen edo haren legezko ordezkariaren sinadura)
II. ERANSKINA (ESKAINTZA EKONOMIKOA)
..................................................................................... jaunak/andreak, .................................................... NANa duenak, bere izenean edo ..................... IFZ duen ..............................(r)en izenean  (ezabatu behar ez dena), “EUSKARAREN BALIOAREN GAINEAN SENTSIBILIZATZEKO PUBLIZITATE KANPAINA 2016AN DISEINATZEKO LAGUNTZA TEKNIKORAKO KONTRATUA” esleitzeko izapidaturiko prozeduraz jabeturik eta administrazio klausulen eta agindu teknikoen baldintza orrien berri izanik, konpromisoa hartzen du lan horiek azaroaren 1etik 25era bitartean egiteko, aipatu agiriei hertsiki lotuz, ..................... euroren truke, BEZik gabe, (zenbakiz eta letraz). 
…………………………………….(e)n, 20.......(e)ko .....................aren .......................(e)an.
(lizitatzailearen edo haren legezko ordezkariaren sinadura)

